
ria: Ko te reo okawa ara ko te reo o te marae, he reo hohonu. Ka mutu, he tapu katoa 6na ahuatanga katoa.
E rua nga korero whakatau o runga i te marae. Ko te karanga me te whaikorero. Kai roto i wénekireo e rua,

ka ahu mai te kupu nei te poroporoaki. Ka ata tirohia te poroporoaki i roto i nga whakaaro e pa ana ki nga

tikanga o te karanga. Whai muri ka titiro ki te wahanga o te poroporoaki i roto i te whaikorero. Ma wéneki
tikanga e rua, ka whakaputaina nga whakaaro me te hohonutanga o te mamae o te ngakau pouri ka ea hoki te mamae.
Ka tiro ake tatau ki nga take i whakaputaina, nga tohutohu a ratau ma me nga rongo o te wairua o te kupu korero. Tae
atu hoki ki te tohungatanga ki te whakatakoto i te rerenga kupu mai i nga whatumanawa o nga kuia me nga kaumatua
6 Ngai Tuhoe. No reira, ka titiro ake tatau ki nga momo ahuatanga katoa o te karanga. Whai muri ko nga tikanga e pa
ana ki te whaikorero. Whai muri, ko wétahi atu timomo tauira mo te poroporoaki .

Kupumatua: (10) poroporoaki, karanga, whaikorero, tiraha, apakura, tangi whakahuahua, matahuhua, whakanakonako,
poapoa, whakatara.

Kupu whakataki

Ko te reo 0kawa ara ko te reo o te marae, he reo hohonu. Ka mutu, he tapu katoa 6na ahuatanga katoa. E rua nga korero
whakatau o runga i te marae. Ko te karanga me te whaikorero. Kai roto i wéneki reo e rua, ka ahu mai te kupu nei te
poroporoaki. Ka ata tirohia te poroporoaki i roto i nga whakaaro e pa ana ki nga tikanga o te karanga. Whai muri ka
titiro ki te wahanga o te poroporoaki i roto i te whaikorero. Ma wéneki tikanga e rua. Ka whakaputaina nga whakaaro
me te hohonutanga o te mamae o te ngakau pouri ka ea hoki te mamae. Ka tiro ake tatau ki nga take i whakaputaina,
nga tohutohu 4 ratau ma me nga rongo o te wairua o te kupu korero. Tae atu hoki ki te tohungatanga ki te whakatakoto
i te rerenga kupu mai i ngd whatumanawa o nga kuia me nga kaumatua 6Ngai Tthoe. N0 reira, ka titiro ake tatau ki
nga momo ahuatanga katoa o te karanga. Whai muri ko nga tikanga e pa ana ki te whaikorero. Whai muri, ko wetahi
atu thmomo tauira moé te poroporoaki.

Ko te kawa o Ngai Tthoe he paeke. Kia noho ki runga i te marae, ka taka katoa 6na ahuatanga ki raro i te kawa mo
te marae, ara, ko te reo o te marae, ko te reo 6kawa. Kai raro i téneki o nga kaupapa, e rarangi ana nga tikanga mo te
th a te wahine, me te tQ a te tane. Kai tua atu ko nga tikanga mo te whaikorero mo te karanga me te poroporoaki. Ko
nga tuhinga e whai ake nei e whakamarama ana he aha te poroporoaki ki ta Tuhoe titiro. Kai roto i téneki tuhinga
ka whakatakotohia nga timomo tauira mo te poroporoaki i roto i nga tikanga e rua ko te karanga me te whaikorero.
Whai muri ko nga tikanga moé te kawe i te whaikorero i runga i te marae-atea me 6na ahuatanga e pa ana ki te tuku
poroporoaki i runga marae-atea, me nga wahi katoa e tika ana, a, heke iho ki nga tikanga mo te kawe i te poroporoaki.

Ka riro te tiva nui, te tira tawhiti, tira pamamao
Te ti mai a te kawau ki tawhiti

Hei whakatau i te mata o te po

Ki te potawhiti nui, potawhiti roa
Powhakaahuru noa

Ka papa mai nei te mano ki tua

Te nui kua tomokanga atu, hui!

(Na Taiarahia Black, 2001)

He wahanga téneki o te waiata poroporoaki na Ahorangi Taiarahia Black i tito. He apakura ki nga mate o Tahoe. I
titoa e ia teneki waiata poroporoaki mo te kapa haka o Te Putahi a Toi ki Tahoe. Ka kawea e ratau ki Te Hui Ahurei a
Tuhoe ki Te Waimana i te tau ruamano ma tahi. Hai whakamarama ake i te ahua o téneki waiata poroporoaki. E tangi
whakahuahua ana te kaitito i nga rangatira o Ngai Tthoe kua wehe, kua rapeke atu ki tua o te wharau, ki te whitau
tarapi o Hineptkohurangi. Ka whakaritea ratau ki te kawau, he manu tino rangatira hoki te kawau. He maha atu nga
ahuatanga o te poi roto i téneki waiata he tohu te pdi te mate, he tohu i te hunga wairua hoki. Ko te rua koha tétahi
tohu. E tohu ana kua mate he rangatira. E tohu ana i te hunga kua tiokaoka ki tua o te arai, ki te huinga o te kahurangi,
a, ki te ao wairua. Kai tua te katoa, kua whakawhiti ki te pae o mahara. He maha nga rangatira kua makere atu ki te
puna wai o Hinenuitepo.

He aha te Poroporoaki ki ta Tthoe titiro?
“ Ko ta te hinengaro
Ko ta te ngakau
E tareka te kapo atu.”

Ko nga kupu a waha weneki a tetahi kaumatua na Te Kotahitanga Renata o Waikaremoana e pa ana ki tétahi wahanga
o te reo Okawa, ara, ko te poroporoaki.

‘Kai roto i 6mahara te whakaaro nui ki te hunga kua tiraha, kua mawehe atu tona kikokiko ki te ao wairua e kore mo
te hoki mai and. Ka hoki 6 mahara ka whakaaro ake ki nga mahi i mahia e ia i te wa i a ia e takatd haere ana i runga
i te mata o te whenua. Ka maumahara koe ki 6na uri toto, uri whakaheke, nga uri noho pani. Ka aroha atu ki a ratau
katoa, e noho nei i raro i te kakahu taratara. Otira, ka pouri to ngakau hai reira ka kapo koe, ka haku, ka mapu kau
noa, hotuhotu ana te ngakau.’ (T. Renata, korero a waha, 2001).

Te reo okawa ara, ko te reo o te marae

E kiana ahau ko te reo 6kawa, ko te reo o te marae, he korero whakatara, he reo ataata, he whakaaro hohonu, he wheako
whaiaro, he reo katoitoi, he reo poapoa, he reo hapori, he reo taunakutanga, he reo ahukahuka, he reo whakatenatena,
he reo uara, he reo matahuhua, he reo whakanakonako, he reo na te hapt, na te iwi hoki.

Ka noho au ka whakaaro ake ko te reo o te marae, ko te reo dkawa te reo e whaia ana kia uru ki nga whare wananga,
wharekura hoki o te motu. Koineki hoki te reo e tika ana kia puta i nga huinga wananga, whakatau manuhiri, tiranga
a iwi hoki ki runga i te marae atea. He wa ano ka rongohia ake téneki thmomo reo. Me matau tonu te tangata ki te
whakatakoto i te ia o te kupu korero kia rongohia ake te wairua o te kupu me te tatangi o te reo rangatira. Koineki hoki
te reo e pliminatia ana e nga kaiako e whakaako ana i te reo Maori. No reira, he uaua ma nga tangata karekau i tipu mai
irotoitereo a kui ma, a koro ma. He rereké ano te tangata i tipu maiiroto i te reo ki te tangata i whakaakohia ki te reo.

Ko te tangata kua tipu maiiroto i te reo, kua kite hoki ia i nga ahuatanga o te reo, ki hea whakamahia ai, ko te matakitaki,
ko te whakaatu, me nga rongo katoa he rereke ki ta te tangata i whakaakohia mai i roto i nga whare wananga o tauiwi.
Karekau hoki e orite ana te akomanga ki ta te ako i runga ano i totirangawaewae, i tou ake marae.

Nareira, ko te reo 0kawa, ko te reo o te marae, anei 6na ahuatanga e whai ake nei. He nikoniko nga kupu, he niwhaniwha
nga korero, ara, he hohonu. He nui nga kaupapa o téneki momo reo, he hiki i te ahureinga o te mita a iwi. He hohonu
te kapo o te whakaaro o te mahara. Torutoru noa iho te rahi o te tangata e tareka ai te kawe i téeneki timomo reo. Heoi
ano he mahi nui te ako i nga kupu mo te reo o te marae. Te mauri o te korero, he nui nga tikanga kai muri i nga korero.
Ko nga korero a 6ku uri toto o taiororua o Ruatoki “Iti te kupu nui te korero.”

Karanga

“Kua whakataukitia kua maro ké te haere mai o nga

kupu taraitia mai i te Rangi ki te whenua”.

Ko nga whakaritenga mo te karanga i roto ake i a Ngai Tthoe e péneki ana ona ahuatanga hai whakatau i runga i a
marae-atea. I nga uhunga i roto i te rohe potae o Ngai Tuhoe ko te reo o te wahine te reo tuatahi ki te whakapaoho
i runga i te marae. Ka mutu, ko te reo whakamutunga ané nona, ara, te poroporoaki atu i te wa e hoki atu ai te
tapapaku ki te kopt o te whenua heoi he tikanga téneki e pa kaha ana ki nga iwi o te motu. Otira, i te wa e karanga
ana te kaikaranga kua kakahuria ia ki te tapu. NO te mea, i a ia e t@ ra ki te karanga kua huia mai e ia nga wairua 6
nga atua me te hunga wairua kia whakakotahi mai ki runga i te marae-atea. Ehara téneki mahi i te mahi mama. Kia
pakari kia toioho tonu te kuia ki te whakarau mai i te whakaaro o te hunga wairua. Kia kawea maro te rere o te reo, kia
manawaroa, kia hauti tonu e rere ai te reo whakahuahua, te reo apakura hai puna roimata moé te rahi kua whakawhiti

nei i te pae o mahara. Ka takina ko nga kupu hangai tonu ki te ope whakaeke kia mau ai te aroha nui kia tangi ai te
waill whakaritoritotanga. (McFarland, 2003, wh44)

Ina téneki waiata a Tahoe ki Te Waimana Kaku te horanga o te kururangi a ‘Whakawairangi ai oku nei mahara.’
‘Kai mai koutou i te kai a Tiki.
He mea na toku kua pukawatia
Naku rawa i maro iho ki te rau kawakawa.’

Koineki te ahua o te karanga o taua tikanga kai runga marae atea te wahi o Tamatauenga.

Ko Tamatauenga te atua ka tau mai ki runga ki te marae-atea. Koineki hoki te wahi ka rongohia ake, ka whakatauhia ake,
ka whakatakotohia ake e te paepae tapu a ratau kupu korero. Ka tareka e nga kaikorero te taupatupatu, te tautohetohe
te whakaputa i nga korero hahani, 3, tae atu hoki ki nga korero pai. Koiraka hoki i kia ai, e ratau ma, ko te marae 6
Tamatauenga. Hai reira ano ka kitea ngd mahi mau rakau a Tt. Ka whakaatuhia mai i roto i te whakatiwaewae, i roto
hoki i te wero ména he tangata rongonui kai roto i te ope whakaeke, kai roto ranei i te manuhiri. Ka kitea ake ano i
weétahi wa, ka tikina atu te koha e tétahi toa mau rakau. Hai reira, ka whakamireirei, ka whakatumatuma e te toa mau
rakau ra, te manuhiri. Ka whakatauhia nga tini roimata me nga whakaaro kua tau ki runga i te papa whenua o te iwi.
A, wétahi wa ano ka whakangahautia te ope whakaeke hai whakarata i a ratau. 1roto katoa i wéneki tikanga he momo
poroporoaki ka puta. ( McFarland, 2003, wh44)

Ko te atua a Tane-Mahuta ka kia ko Tane-whakapiri. Ko te tipuna whare téraka e korerohia ana. Ko te atua a Rongo
ka whakaritea tona wahi ki roto i te whare tipuna.

Ko nga korero katoa ka rongohia ake te tikanga kia tau te aio, kia tau te rangimarie. Ko te tikanga kauaka rawa tétahi
hai whakaputa i wetahi korero kino i roto i te whare.

I korero mai taku tipuna kuia 2 Emere Kepa ki ahau i te wa e taiohi ana ahau. “Mehemea koe ki te ata titiro ki te ahua
o te whare-tipuna, ka whakaritea ki te wahine. Ana, ka kuhu atu koe ki roto kua hapt te whare ra i nga tangata, i 0
whanaunga, i 0 uri toto, uri tata. Hai reira, ka noho ratau katoa ki roto i tona kopu. Puta mai ana ratau ki waho kua
whakawhanau te whare ra i ana uri ki te ao.” Na reira, koiraka te wahi whakaruruhau o te whanau, o te hapt, o te iwi
whanui.

NO reira, ka karanga ake te kaikaranga, ka waiho te tatau o te whare kia huaki, kia pai ai te kuhu atu o nga wairua o
nga tipuna ki roto i te whare tipuna, ka huri haere i roto katahi ka puta ki waho kia tau ai te wairua o te hunga kua
tiokaokahia ki tua ki runga i a koe, i te wa e karanga ana koe ki runga i te marae. Ko ratau hoki kai te awhina maiia
koe ki te arai i nga wairua kino, ki te awhina i a koe i te wa e karanga ana koe mo 6 hapti, mo t0 iwi ranei. Na reira, he
tapu nga ahuatanga katoa o te karanga, ahakoa ki hea. (McFarland, 2003, wh45).

Hai tapiri atu ki nga korero e pa ana ki te tapu. E ai ki a Te Peehi i nga wa 6 mua ka hoki mai ana nga toa whawhai i
te pakanga ka whakaritea e tétahi tohunga he ahi e kiia nei, ko te horokaka. Ko tétahi atu ingoa ko te ahi ruahine. Ka
tunua e te tohunga he kiimara, i te horokaka, ka kainga. Katahi ka hoatu e ia tétahi atu kiimara mai i te ahi ruahine ki
te ruahine, mana hai kai, hai whakanoa i te hokinga mai o nga toa whawhai i te tapu. Kua watea mai ratau i nga mahi
a Tamatauenga, kua watea ano ratau ki te hoki ki 0 ratau kainga noho. (Evans, 2001, wh194).

Ko te ruahine he wahine uri-kore, he wahine kua mutu te whakawhanau tamariki. Ka tareka ano e ia te whakatawhera i
tetahi whare katahi ano nei ka hangaia, a, péraka ano te puhi. Otira, ko nga wahine te kai whakanoa i te tapu na te mea,
he noa te wahine i tona ahunga mai i tona whanautanga mai. He tapu te tane i mua me muri mai i tona whanautanga
mai ki te ao. E whai ake nei he whakatauki hai tautoko i nga kupu korero kua tihia i runga ake nei.

“He wahine te kai tohu i te tapu,
He wahine hoki te kai whakanoa i te tapu”.
(McFarland, 2003, wh45)

Koineki hoki tetahi ahuatanga o te karanga e mau ai ki roto i nga poroporoaki.

Ko te kaikaranga he wahine pakeke, he wahine matua rangatira, ruahine, mana teneki kaupapa whakahirahira e kawe,
e mau ki te wahi e tika ana. Mana te ope whakaeke, te manuhiri ranei, e ahei ana ki te whakaeke ki runga i te marae atea,
e karanga. Me karanga i runga ano i te reo marie i te aio, 2 kia marama hoki ki te kaupapa péraka ano te whakahoki
mai a te wahine kaiarahi mai i tona tira. Hai reira, ka rangona te reo poroporoaki i roto i wéneki karanga e whiria ana i
runga i te marae atea. Ko téraka ahuatanga e ki ana ka riro ma te karanga e whakatau he ahua mo te pohiri, e whakatau
te hunga mate e mauria atu ana e ratau te hunga ora, e tareka ai te whai i nga tatai hononga ki te taha o te tangata
whenua, ki te taha hoki o te manuhiri, o te ope whakaeke ranei.

Mehemea he kotuku rerenga rangi, rerenga tahi kai roto i te manuhiri, kua whakahaeretia te wero, te haka pohiri. He
whakatiwaewae, mehemea he tangata rongonui, hautti ranei, kua riro ki tua o te arai. Ka nui te ahua o te kawa o te
marae ma te kaupapa hai whakaaraara. Tutuki ana te whakatau a te tangata whenua i ana tikanga mo taua kawa, ka
whai tonu te manuhiri i taua kawa. Kua ahei nga taha e rua, ara, ko te tangata whenua me te manuhiri ki te noho i
runga i ona paepae tapu, engari ma te tangata whenua te whakarite. (McFarland, 2003, wh46)

Iroto i nga tuhinga korero a Woodard e whakamarama ana ia, ahakoa tokowha noa atu nga kaikaranga, ka noho kotahi
tonu te kaikaranga. Ahakoa e hia nga kaikaranga te mutunga ano he karanga kotahi a te hapt ki te manuhiri. “Ko tana
ki e rite tonu ana te hiki o te karanga, ahakoa, he pohiri manuhiri, he poroporoaki tapapaku e rite tonu ana nga karanga
ki 6 mua, e whakaahua tonuhia mai ana nga nekenekehanga o te tikanga mo te karanga.” (Woodard, 1994).

Hai tapiri atu ki téraka, i roto i te wharua o Ruatoki, e ki ana tétahi o nga kaikorero o Ngai Tthoe e ai ki nga pukorero
me nga kaikaranga, ko te momo reo o te karanga he reo reitt. Ko te reo reitt ki ta Tamati Kruger; “Koineki te reo ka
rangonahia ake e te ao wairua karekau rawa e Orite ana ki te korero-a-waha. E ki ana na, karekau he reo ka tata ki te
hiki i teraka momo reo, i to te wahine. NOo reira, ka karanga ake te wahine, he tangi tona reo. Koiraka, ka hiki ke te reo,
ka tangi, ka moteatea, ka tere ano hoki te hari o te reo whakahuahua.” He whakahoki i nga mahara kia hono ai ki te
ao wairua. Ko te wahine te puna o te waiata, o te roimata, o te aroha. Ka tareka e ia wéneki mea katoa.

“Ko te wahine te puna o te waiata,
o te roimata, o te aroha.”

Ma te reo reith hai hiki i te wairua o te reo karanga me te reo o te whaikorero. Ko weneki korero e pa ana ki te wa o te
mate. Na reira e ki ana ia he moteatea ake te reo o te wahine ki tote tane. (T. Kruger, korero-a-waha, 1996).

Hai tauira, he ngunguru te reo o te wahine. Teénaka tatau titiro ki te waiata, Tiketike-rawa-mai-te-Waiwhero. Kai te
rarangi tekau ma iwa e takoto mai ana te kupu nei, te ngunguru.

Kaore hoki e te roimata,

Te péhia kai aku kamo;

Me he wairutu au ki Te Whangaromanga, e,
Ko Haumapuhia, e ngiinguru i raro rd, i.

Ko téneki waiata, na tétahi tipuna o Tthoe, na Paitini Wi Tapeka, i whakamarama ki a Te Peehi i Te Whaiti, i te tau 1896.
Ko Mihi ki te Kapua, he kuia tito waiata ndo Ngati Ruapani o Waikaremoana. Nana téneki tangi mo tana tamahine, mo
Te Uruti. Ina te rongo mai, kai te maukinotia e tana tane. Ehara i te waiata tawhito rawa, engari he waiata e manaakitia
ana. Ko te kainga i noho ai a Mihi ki te Kapua ko Te Mataahu, kai te taha tuaraki o Waikaremoana. Marama tonu te
titiro mai i reira ki Te Onepoto. Kai reira te whakaputanga mai o Waikaremoana. I tomo ma raro i te whenua. Ko
te ingoa o taua tomokanga ko Te Whangaromanga. Ko te putanga ko Waikaretaheke, 3, kai raro iho te whare o te
hiko. Ko te korero he kuhunga mai né6 Haumapuhia kia puta ia ki waho o te moana, o Waikaremoana. Nana i waere
te ara wai i Te Whangaromanga. Kai a Ttthoe, wharangi 190, 978, te korero o Mahu ratau ko tana whanau, i noho ki
Waikotikoti, i Wairaumoana, he whanga kai te pito hauauru o Waikaremoana. Kare and he moana o téraka wa engari
kai te tua whenua tonu. Ka moe a Mahu i a Kauariki, ka whanau mai ko Haumapuhia. Ka noho; ka pakeke; ka tonoa
e Mahu te tamaiti me te taha ki te tiki wai i Te Puna a Tauwhara. Na, ka turi te tamaiti ra.

Ko te riringa o Mahu, ka rumakina a Haumapuhia ki roto i te puna ra. I reira ka whakataniwha a Haumapuhia, ka
tomo, ka kori haere i raro i te whenua; na, koia te moana nei a Waikaremoana, me 6na kokonga maha he koringa no

Haumapubhia kia puta. Ko te koringa whakamutunga he whainga ki te moana, ka tomo i Te Whangaromanga; na, kai
reira te rua i kuhu mai ai, puta mai ko Waikaretaheke. N6 te putanga mai ki te ao t@roa, ka whakakohatutia; kai reira
e takoto ana, ko te pane ki raro, ko nga kitha e toro whakarunga ana. Ina, wéneki waiata e whakaatu ana i te hua o te
whakaaro i roto i te waiata.

He nui nga momo ahuatanga me nga tikanga moé te poroporoaki i te wa e karanga ana te wahine i runga i te marae.
Ki te karanga koe, tG maia. A, me ata whakarite koe i a koe. Me mau te thi, te wehi o te reo karanga kia tapu hoki te
whakaputa i te kupu korero.

E ai ki nga korero a tétahi morehu kuia o te wharua o Raatoki, “Ko te ahuatanga o te tuku i te mate ki te poroporoaki
ranei i te mate, e whakaatu ana koe i to mamae. Teneki tikanga te poroporoaki, kai 6 mahara, ka whakaaro ai koe, a, ka
tangi whakahuahua koe. Ka tikina e 6 tatau kuia nga kupu mai te rangi, me nga mamae kai te ptpu ake i roto tonuia
ratau. E kiana hokinga kuia, ki te kore e poroporoakitia, ka noho poteretere tonu te wairua o te hunga mate, kare ano
kia tukuna. He whakapono rano te ao Maori. N0 reira ratau i poroporoaki ai. Tuarua, ko te poroporoaki hai whakaara
ake i te ao wairua. Ka poroporoakitia ratau and, kia awe te wehe atu o te wairua o te tiipapaku i tona marae, i tona iwi.
Oti ano ra, he rereke te karanga ki te poroporoaki. E tuku ana koe i roto i te poroporoaki, he tuku téraka i te hunga
wairua. Ko te karanga e pohiri ana koe kia haramai, kia whakaeke mai ki runga marae-atea. E whakanoho ana koe ki
t6 te pohiri. Ko te ture o te wahine o Tthoe, karekau e karanga i roto i te whare, karekau hoki e poroporoakiirotoite
whare.” (T. Mc Garvey, korero-a-waha, 1996).

Te karanga

Kua hora atu i kotata ake nei te take i huri mai ai ki te rapu haere i nga korero mo téneki kupu, te karanga me ona
whakamaramatanga. He kupu puta-a-waha katoa te karanga, engari ka tau ki runga i te kaupapa korero. He momo
whakaputa mai, ki te wahanga e whakaputaria mai. Tae atu hoki ki a ia, e te kaikaranga whakaeke te whakaputa mai
ona kupu. Teraka pea ka puta mai te ui, mehemea he kupu puta-a-waha katoa, he aha i kore ai e kia he korero ke?
Karekau e tareka te whakautu atu ehara ana i te korero. Heoi ano, ko te kupu karanga puta-a-waha me te kupu puta-a
-waha korero he rereké. Téraka aianei whakaaro ake ki te whaikorero, ki te waiata tawhito, ki te karakia, ki te haka. Ko
te rangi, ko te ahua o te reo, ko te t ki te whakatau ahakoa ma te tinana, a, ma te rakau ranei me te ahua o te tangata ka
rereké mai te whaikorero, ki te waiata, ki te karakia, ki te haka. Ana, he péneki ané te tauira o te karanga. (McFarland,
2003, wh49)

Nga tikanga mo te karanga

E whai wahanga atu ana ki te tikanga karanga manuhiri ki runga marae. Ara, he karanga tono, he karanga mihi, he
karanga whakaaraara, he karanga whakahuihui iwi. Ka puta katoa mai wéneki ahuatanga i roto i te pohiri. Ko te reo,
te reo t6 manuhiri mai ki runga marae, ko téneki me dna ahuatanga katoa te mea e tirohia nei, ara, te karanga, maioha
ranei, ki te takitahi, ki te takirua, ki te takitoru, ki nga karangaranga maha ranei. Ahakoa, kotahi noa iho te manuhiri
e whakaeke ana, ko te mea nui, he karanga, he pohiri, he whakatau i taua manuhiri r4, a, tae noa ki te manaaki i a ia.
E whai ake nei he tauira:

Kaikaranga o te tangata whenua

Haere mai v e te manuhiri

Mauria mai ¥da ngd puna roimata

Kia tangihia to tatau aitud kua tiokaokahia ake nei te wharangi rau ptangiangi
E takoto nei i roto i te whare o Apakura

Kawea mai o koutou tini aitud kia tangihia kia mihia i te rd nei e

Haere mai, haere mai a...

Kaikaranga o te manuhiri

Hoki wairua atu va ki nga nohoanga matamata
Ki te kainga tuturu i whakaritea moé koutou

Ki tua o Paerau ki te Huinga o te Kahurangi

Ki te Kahui ki uta

Haere ra, haere atu rd..

(McFarland, 2003, wh50)

Nga whakattpatotanga mo te kaikaranga

He ture whakapa téneki ki te ahuatanga o te tatakitanga a te tangata whenua me te whakaeke a te manuhiri ki runga
marae. He mahi tapu téneki, koineki hoki te ahuatanga o nga matauranga katoa na nga tipuna i tuku iho mai ki a tatau.

He wa whakattipatohanga, he wa whakamaumaharatanga, tangi hoki, he wa whakapiripirihanga, he wa manaakitanga.
Weneki mea katoa ka hapaingia i raro i te kaupapa o te pohiri e rau ai te poroporoaki.

I korerohia mai e tétahi o 6ku na tipuna kuia, mehemea kai te whakaeke koe ki runga marae ahakoa kai to iwi ake
koe, kai téhea rohe nei koe e haere ana, ko te mea tuatahi mahau, he whakarite, he whakawatea ano i a koe i mua i
towhakaeketanga ki runga i te marae-atea.

Ko te ahuatanga otéraka whakatiipatotanga ki ahau nei me karakia koe i a koe andi te tuatahi kai pa mai te makutu, te
whaiwhaia ranei ki runga i a koe.

NO reira ko tana ki mai, me whakataiapa e koe i a koe ano, tipono kai reira wétahi tangata ka rongo ake i te reka o t6
reo. Ka tangohia te reo ra mai i a koe, ngaro tonu atu. Tuarua, kauaka hai titiro atu ki nga whatu o nga tangata i te
wa e karanga ana koe, e waiata ana ranei koe, engari me titiro ki tua atu o ratau kia kore rawa e mau 6 kanohi. Ko te
ahuatanga o téraka kai kiriwetihia koe, ka ptiahaehaetia koe e nga mea mohio ki teraka mahi. (K. Paratene, korero-a-
waha, 1996).

Kai mahara hoki tatau kua ngaro noa wéra ka ttt ahuatanga, engari kai te whakamahia tonuhia wéra ka timomo mahi
inaia tonu nei. He whakaatete i t6t0 ka whakarangiruahia ou whakaaro me te whai kia kauaka nga whakaaro ra e
whakatinanahia. Na reira ki te karanga koe, me matua mohio koe kai raro koe i te tapu, kai roto hoki koe i te ao wairua
e haere ana i taua wa. Ka kakahuria koe e nga matua tipuna ki te whakahau i nga tikanga a ratau ma, ka rongo tonu
koe i t6 wairua e haere ana. Ka tuku koe i 0 kupu korero i roto i tokaranga anod nei he reo ké noa atu, hai reira kua
manawaru totd, kua tau mai hoki 0 tipuna ki te awhina mai i a koe. Heoi ang, ko tahau mahi he tuku i te wairua 6 te
tapapaku ra i runga i te ara kua whakaritea kétia mona kia mawehe atu mai i a tatau, te hunga ora. Na reira ténaka
tirohia ake wetahi ahuatanga o te karanga a te tangata whenua i runga marae-atea. (McFarland, 2003, wh51)

Tangata whenua

Tau mai ana he manuhiri ki te tomokanga, ki te waharoa, ki te ngutu awa o te marae ka whakarite ki te whakaeke mai.
Puta kau mai ana te tohu whakawatea, rere kau atu ana te reo karanga o te kaikaranga o te marae. He reo pohiri, he
reo taukiri, he reo kapekape, he reo ataata, he reo tohunga, he reo reita hoki. Mehemea karekau he wero, ma te reo
karanga, ma te reo o te wahine, e whakat mai te ope, e timata ai i te pohiri. Koineki hoki te reo tuatahi ka rongohia
ake i te whakauruhanga atu ki te waharoa, a, whakaeke atu ana ki runga i te marae-atea. I wétahi wa kotahi tonu te
kaikaranga. T weétahi atu ano, tokorua, tokotoru ranei. Karekau he ture maro, engari ko te kaikaranga takitahi tonu te
mea hapaingia aii te nuinga o nga wa, a, mo6 nga hui, e muia ana e te tangata. Ka whakaekehia e nga rangatira rongonui,
e nga iwi o te motu, o tawahi ranei, kua takirua, takitoru, taki aha atu nga kaikaranga.

Kia maumahara, ko te karanga huihui mai i nga mate, hai muri tonu i to karanga tuatahi i nga wa katoa. Ko tétahi mea
kia mau i te kaikaranga kai a ia te mana o te marae ka tQ atu ana i tana taranga. Matua ia te tirotiro haere pénaka kua
watea katoa te marae, kua huaki te tatau o te whare tipuna, e watea ana te huarahi atu ki te tatau, kua reri mai tona
pae, na, katahi ano ia ka whakaputa i tona reo pohiri ki te manuhiri. Nona te reo tuatahi ki te rangona i tatti mai ai te
manubhiri ki runga i te marae. Kare te manuhiri e neke mai kia rongo rawa mai i tona reo pohiri. Koiraka te tikanga.
Karekau ké ma te watene te manuhiri e tohutohu. Ma ratau tonu te mohio ko te reo pohiri ké te tohu kia tatt ai ratau
ki te marae. Heoi an6, mehemea koe e hiahia ana ki nga kai maro a nga kokopukorero me nga tikanga e pa ana ki te
whaikorero me hoki ki to tkaipo, ki to tirangawaewae. Kia rongo ai koe i te wairua, i te tapu me te ihi o te hau tipua, o
te hau kainga. Ina te whakatauki a Te Rangihau hai whakatauira ake i wéneki korero. “Hokia ki nga maunga kia purea
koe e nga hau a Tawhirimatea.”

Nga tikanga mo te kawe i te whaikorero

Ko nga kokopukorero e ti atu ai ratau i te taha maui o te whare tipuna. Ko reira ano te rarangi kauheke, ptkorero,
rangatira. Iroto ia Ngai Tthoe, koineki nga tikanga mé nga tangata whaikorero ka noho ki runga i te paepae tapu. Ko
te tangata tuatahi ki te t ki te whaikorero, koia te kaiwahi i nga korero. Ko te kaikorero tuarua, koia te kaiwetewete i
nga korero. Ko te tuatory, te kaiwhakaoti i nga korero. E ihi ai, e wana ai, e mana ai te kupu, e rangatira ai te korero,
e tapu ai te tauhu o te korero, ka timatahia te whaikorero ki te tau, ara, ki nga momo tauparapara o te iwi. E tika ana
kia mahia he tauparapara i mua rawa i te korero. Ki te kore he tauparapara o tau whaikorero ko te ki kare koe i akona
tikatia. He whakaiti ténekiio matua, i6 tipuna, i t6 iwi, i to waka, e whakapuaki ana koe ki te ao e kohungahunga tonu
ana koe engari kua kanewha ki te mau i te rakau a Tane-i-te-Wananga, i te rakau a T-te-Thiihi, ki nga rakau i ata wehea
e koro ma, ma te hunga i whangaia ki te kaimaro o nga kete wananga.

Ko te kaimaro ko nga korero tapu a nga tohunga o te paepae tapu e hangai pi ana ki nga tikanga o te kawe i te
whaikorero me nga tikanga tapu e pa ana ki te karanga ka whakaputaina e nga kaikaranga i runga i a marae-atea.

Ko te kawa o te whaikorero i roto i a Ngai Tthoe he paeke. Kia mutu rawa nga whaikorero a te tangata whenua katoa,
katahi an6 te manuhiri ka ahei ki te t ki te whakautu. Ka whakahokia nga mutunga korero e te manuhiri. Ma te
tangata whenua te tohu kua tatt nga korero, a, neke ana te manuhiri ki te whakatangata whenua i a ratau.

Ko wetahi atu ingoa mo te paeke, he pa harakeke, he taiawhiao. Ko te kawa tuarua, mote whaikorero ko te tau-utu-utu.
Ko wetahi atu ingoa mo te tau-utu-utu, he ta atu td mai, he whakawhiti, he tauhokohoko. Ko wetahi atu ingoa mo te
kaikorero, he manu korero, he korimako, he ptikdrero, he waha korero, he mangai, he waha ki hoki. Engari, i te nuinga
o te wa e whakahuatia ana ko te kaikorero. (McFarland, 2003, wh54)

“He nui muringa hai ki mai i tona Angaanga”
(Williams, 1971, whll)

Ko te whakatauki nei, e whakamarama ana i te ahua o nga tangata ta ki te whaikdorero. E pa ana ki te t@ o te taina, ko te
tama ranei, i mua i te tuakana i te matua ranei ki te whaikorero. Koineki te tikanga, te kawa i roto i a Tahoe. Karekau
hoki te taina, te tama ranei e ahei ki te td ména kai te ora tonu téna tuakana, tona matua ranei

Weétahi tikanga mo6 te kawe i te poroporoaki

E ai ki nga korero ko te poroporoaki te iho o te tangihanga, o te uhunga ranei. Ména kare he poroporoaki kua kore
tatau e kaha ki te whakaputa i nga rongo o te ngakau, nga mamae, nga mokemoke, ngd maumahara ki te hunga kua
riro ki tua o te wharau. Ka noho nga whakaaro hai haehae i te hunga tangata. Ka noho watea, ka noho mahorahora te
tangata, ka pokea e te wairua e noho poteretere ana i waenganui i te hunga kikokiko.

Ko ta te hinengaro, ko ta te arero, ko ta te ngakau me te wairua, ko ta te kanohi, he whakaputa i te mamae pouri o te
hunga kua wehe atu ki tua o te arai, té kitea atu. He whakaaro, he maumahara tote hinengaro, he kupu ta te arero, he
pouri kai roto i te ngakau mo te wairua kua ngaro, he roimata to te kanohi, he hupe ka ea ai te taha ki te poroporoaki
mo te hunga kua ngaro atu ki te kopt o Papa-td-a-nuku, kua kapohia atu e aitua ki a Hine-nui-te-po.

“Waiho nga muna

Waiho ki nga tamariki
Waiho nga poroporoaki
Waiho ki nga wahine.”
(Williams, 1971, wh294).

Ko te korero i whakamaramahia ake ra, he korero moteatea te poroporoaki. Ko te korero a nga tamariki, he korero
muna noa iho. Ka putaia ratau te reo o naianei. Ka kite, apop0d pea, noho ake ra. Waiho téraka ma nga tamariki. He
muna téraka, engari he momo poroaki ano téraka. He nui nga poroaki kai roto i nga tamariki o naianei tonu, kai te
tipu tonu, kai te tipu tonu.

Kia tikina atu te wahanga tuarua o te whakatauaki nei “‘Waiho nga poroporoaki, waiho ki nga wahine.” He aha te
kaupapa o téneki korero, ma te wahine e poroporoaki te tangi, ma te wahine e poroporoaki te haere, ma te wahine e
poroporoaki te whakangarohanga atu o te tipapaku. He aha ai? Mai te timatanga ko te wahine te kainoho i te taha o
tana tamaiti, te kaiako, te kaiawhi, te kaihoroi i te hupe, te kaihoroi i te kope, te kaimahi, te kaiwhawha i nga wahanga
katoa o tana tamaiti, i nga wa o mua. Inaianei kua ahua rereké, kua uru mai hoki te tane ki te mahi i wéraka mahi.
Engari, no reira, kua kite te wahine i te mamae o ana tamariki, ina, te mamae kauaka i waho noa iho, engari i roto an6
hoki i tana tamaiti. Ka kore ana e tika te mahi, ka kite tonu atu te wahine, e mamae ana tana tamaiti. Ahakoa, karekau
i te whara te tinana, kai te kitea atu e te wahine e mamae mai ana. NO reira, tika tonu ana, ma te wahine te poroporoaki
hai whakaputa i te mea ko te wahine te whare tangata.

I péneki ai 0ku nei whakaaro na te mea, ko te wahine e rongo ana i te mamae kino. N0 reira mehemea koia te tangata
hai tuku i tana moteatea a korero ra, taua poroporoaki whakamutunga i roto i wana poroporoaki, koia hai kume
ake i nga ahuatanga o taua tangata, o taua wahine ranei kia okioki ai ki nga nohoanga matamata. Ko te kaupapa
o te poroporoaki, koia hai whakahoki mai i nga korero, koia hai whakahoki whakaaro, koia hai whiriwhiri mai i te
whakapapa o taua kuia, o taua koroua, o taua tangata, o taua wahine, o taua tamaiti ranei, ki 6na maunga karangaranga.
Koia hoki ma tona reo reka, tona reo apakura e huaki te tatau kia tae pai atu ai te wairua o taua tipapaku ki tua, ki te
kainga e kia nei e tatau ko te kainga taturu. E whai ake nei tétahi atu whakatauaki hai tautoko i nga korero.

“Kai ririki te muna potinitini,
kai ewe whakawhenua te poroporoaki.”
(T. Renata, korero-a-waha, 2001).

Ko te whakamarama o te whakatauaki ko téneki. Ka whakaritea te wahine nei ki te ewe whakawhenua. Kai a ia hoki te
oranga o te tangata. Ko te kakano kai roto ke i tdna mana reo, 3, e pa ana ki te tangi o te reo whakahuahua o te wahine.
Ara, koineki te nako. E ai ki a Te Kotahitanga Renata, he ewe whakawhenua nga poupou o roto i te whare tipuna, a, he
wahine katoa i nga wa o mua.

Ka tae atu ana tatau ki te marae, he waka whakaeke. A, kia puta te karanga, kua rarangahia mai te whariki o te maioha
e nga wahine. He wahine kai uta, he wahine kai te tere. Ko nga korero wéneki e pa ana ki te kaikaranga o te tangata
whenua me te kaikaranga o te manuhiri whakaeke. Ana, kua rarangahia te whariki o te maioha. Ana, e whakaeke mai
ana te waka ki uta. Ka rarangahia taua whariki nei, ka uru katoa nga rangi tithaha o te ao wairua. Ko te ahua o taua
whariki ra, ka tau tatau ki runga i taua whariki, ka whakatakotohia ki raro i te poutokomanawa o te tipuna whare. Ko te
waka o te manuhiri whakaeke ra, ka whakairihia atu te taura here ki runga i te tahth o te whare. A, ka tae ki te wa kua
porohia, ma te wahine téraka, mana ano hai aki i te terehanga o taua waka ra. Koia hoki te reo kunenga ka rangonahia
ake i runga i te marae, koia ano te otinga. Ko t0 tatau waka hoki kai te tahtihti o te whare e iri ana, engari ko te taura
here, kai te papatiri ké o te poutokomanawa. Ana, ma te wahine ké e poroporo. Ma te wahine ané e tohutohu me péhea
te tuku atu i taua waka ra i runga i nga manaakitanga katoa. Te wehenga atu o te manuhiri tere atu ana i rungai o ratau
waka. Ka whakaritea ratau ki te hunga haere, ki te hunga e whakangaro atu ana. Anei téneki korero a Rangimarie Pere,
e whakaatu ana i teneki ahuatanga.

Kihai rawa te tohu

O te uha, he waka hei!

He waka kawe uri

He waka whakapiri

Ki te kiri

Ki waenganui

E ko, koia e ara e!

(R. Pere, korero-a-waha, 2001).

Ko te whakamarama o téneki whakatauaki ki ta Rangimarie Pere, ko te waka te tohu o te wahine. Na te mea kai a ia
te whare tangata hai whakaputa uri whakaheke ki te ao nei. A, koia te kaiopeope i te tamaiti, i tdna whanau, koia hoki
te whakaruruhau o te iwi. Meéna tatau ka ata titiro ki te ahua o te waka he rite tonu te ahua ki te aroaro o te wahine.
Koineki te aria e tikina atu ana e nga kokopukorero o Ngai Tthoe mo te wahine matua. I roto i nga whaikorero ka
rangona nga kupu nei kua totohu te waka, a, kua makere te whakatakere o te waka. Ano nei he waka kai waho i te
moana kua totohu, ka whakaritea ki te wahine matua. E ai ki nga korero ko te waka te kaikawe i te tangata, te kaikawe
i te taonga. Koiraka i whakaritea ai téneki korero.

Ara atu ano wetahi aria e whakamahia ana mo te wahine e pa ana ki te reo ataata o te poroporoaki. He kapua, he
aniwaniwa me nga whetQ o te ao atea. Ko nga aria e whakamahia ana mo te tane, he rakau, he kohatu me nga whare o
te Maori. He poroaki ané mo te hunga ora, a, he poroporoaki ané mo te hunga mate. Ko te mana keé kai roto i te kupu
korero me te whakaaro. Ko te poroaki ki te hunga ora me te poroporoaki ki te hunga mate, kare e tareka raua tahi te
wehe mai i te ao wairua. Kare ke he rerekétanga. Kare hoki e tareka e tatau te Maori te wehewehe maii te ao wairua i te
ao kikokiko. Ma te reo poroporoaki e whakaohooho te wairua whakaihi, e hihiri ai te wairua o te hunga kua tiokaoka
ake nei te wharangi rau pliangiangi. Engari he wa ano ka puta mai téraka ahuatanga, karekau e rongohia pénekii te
reo e korerohia ake neiiara, ia ra. (McFarland, 2003, wh58).

Kupu whakakapi

Ina kua kite tatau i nga hohonutanga o téneki momo reo ko te reo 6kawa ara ko te reo o te marae, he reo whakanikoniko
i te kupu. Kua takoto nga korero e pa ana ki nga reo e rua e whakatau ana i runga i te marae atea, ara, ko te karanga
me te whaikorero. E kitea ai te ahunga mai o te kupu nei te poroporoaki. Kua ata tirohia te poroporoaki i roto i nga
whakaaro e pa ana ki nga tikanga o te karanga. Kua ata tirohia nga tikanga mo te kawe i te whaikorero i runga i te
marae-atea me oOna ahuatanga e pa ana ki te tuku poroporoaki i runga marae-atea, me nga wahi katoa e tika ana,
a, heke iho ki nga tikanga mo te kawe i te poroporoaki. Kua whakaputaina nga whakaaro me te hohonutanga o te
mamae o te ngakau pouri ka ea hoki te mamae. Tae atu hoki ki te tohungatanga ki te whakatakoto i te rerenga kupu
mai i ngd whatumanawa o nga kuia me nga kaumatua 6 Ngai Tihoe. Tae atu hoki ki wétahi atu timomo tauira mo te
poroporoaki. Ko te ahua o nga tuhinga nei he whakamarama he aha te poroporoaki ki ta Tathoe titiro.

